
"Чӗрӗлӗх ташши" поэмӑна темшӗн музыка произведенине ҫывӑх 
куратӑп... Эпӗ хама астума пуҫланӑранпах атте, хулпуҫҫи таран 
лӑпӑс-лапӑс ҫӳҫлӗ, сахал калаҫакан, пысӑк кӑвак куҫлӑ йӗкӗтлӗхрен 
тухсах ҫитеймен вӑрӑм кӑна ар, луринчен те вӑрттӑн сӑвӑ ҫыракан- 
скер, каҫса кайса кӗвӗ-ҫемӗ итлеме кӑмӑллатчӗ. Унӑнни пек темӗн 
чухлӗ хум тытакан, пластинка ҫавӑрттаракан радиола ялӗпе те 
ҫукчӗ-тӗр-ха. Мана та вӑл, ывӑл кӗтнӗ ҫӗртенхӗр ҫуралнӑскере, ун 
чухне хӑлхаран кайман юрӑри пек, Мариша тесе чӗнетчӗ. Купи-ку- 
пипепластинкӑччӗпирӗнкилте. Аттевара, хӗрӗнкӗ чухне хӑйвал- 
линиҫта канӑҫ тулаймасӑр ыйхӑ ҫухатса юрӑ-кӗвӗ итлетчӗ те, анне 
чарма ыйтсан, "ӑнланӑр-ха, музыкӑсӑр мӗнле пурӑнас манӑн" тетчӗ 
пӑлханчӑк сасла, икӗ аллипе пуҫне ярса тытса. (Халь те ҫаплах). 
Эпӗ тӗлӗрнӗмай часрахӳсесчӗ те аттене шучӗҫук "музыка" туянса 
парасчӗ тесе шухӑшлаттӑм...
Темиҫе купӑс пурччӗ пирӗн. Вӗсен тӳммисене номӗрлесе 
пӗтернӗччӗ: аннен, ҫирӗм урлӑ каҫнӑ вӗри те канӑҫсӑр хӗрарӑмӑн, 
сасартӑк купӑс калама вӗренес килсе кайнӑ-мӗн. Вӗсем саккӑрӑн 
пӗртӑван та, шӑллӗсем куҫне хупса, пуҫне ухса ташламасӑр тӳссе 
тӑмалла мар кулӑс калатчӗҫ. Эпӗ, пӗчӗкскер, пӳрне чуппине епле 
те пулин курса ӗлкӗресчӗ тесе, куҫа мӑчлаттармасӑр тӗлӗнсе лӑх- 
салараттӑм. Кӑмӑла тем тӗрлӗ ӑрӑмлама пултаракан купӑс кӗвви 
чӗлӗхсенче мар, ӑшра пурӑннӑн туйӑнатчӗ те, иккӗленниле пӗр ку- 
пӑснепӑсса та тӗрӗсленӗччӗ...
Пӗр пиллӗксенчеччӗ пуль элӗ ун чухне. Пӗчченех Пӑлакассинчи 
Тимӗр тетесем патне ҫӗр каҫмалла кайса килме тӗв турӑм. Тимӗр 
тете ҫемйинче темӗнлеурӑхла, элӗ ӑнкарса ҫитеймен, анчахмана 
илӗртекен кӑмӑлччӗ. Хамӑр ялта кун лек кил курманччӗ эп. Тата... 
Вӗсен малти пӳртӗнче, чаршав хыҫӗнчиулах кӗтесре, темле астар- 
мӑшяпала ҫакӑнса тӑрать: пичӗ ҫӳп-ҫӳхе сарӑхӑмаран, варри темме 
шӑтӑк, мӑйӗ вӑрӑм, тӑршшӗпе пӑралуксем карӑнтарнӑ. Иртнинче 
асанне "асту, ан тытнӑ пул!" тесе хытарсах хунӑччӗ те, ниепле те 
тытса лӑхаймарӑм ҫав тӗлӗнтермӗше. Кӑшта-ах кӑна сӗртӗнсе пӑ- 
хасчӗ те...
Тимӗр тетесен пӗчӗкхӗрачипе вылянӑ май, чаршав хыҫне лекетӗп. 
Кунтах! Малтанхи ҫӗртех ҫакӑнса тӑрать вӑл. Асӑрханса гитара



ҫумне пырса тӑтӑм. Пӑлханнипе сывлӑш пӳлӗнет. Перӗнесчӗ тетӗп- 
алӑ ҫӗкленмест. Ҫӑвара сӗлеке килсе тулчӗ -  ҫӑтса ямассерен 
пӗтӗм пӳрте илтӗннӗ пек туйӑнса тӑрать. Вӑхӑтхӗсӗнсе ларнӑ пек 
пулса кайрӗ. "Халь те сӗртӗнеймесен, урӑх нихҫан та май килмӗ", 
тесе шутлатӑл хам. Вара алла хуллен-хуллен хӗлӗхсем патне 
ҫӗклетӗп. "Чӗн-н-н-н!" туса каять сасӑ ял илтмелле. Чарӑнми ян- 
раса тӑрать!Хӑлхана пӗтӗм вӑйранхытарса лартатӑп -  янӑрава пу- 
сарасчӗ кӑшт!Ӑшра ҫӗр сас чӗлтӗртетет-  ниҫта кайса кӗме ҫук! 
Пӗтӗм тӗнче- сасси-тӗсӗ-мӗнӗпе!- ҫав самантапухӑнса тӑчӗпек... 
Ҫавӑнтанпа кашни япала ӑшӗнче асамлӑ сас пурӑннӑн туйӑнатчӗ 
мана. Япаласен чӗлхине пӗлеспулсан, вӗсемэтем пӗлмен чылай 
вӑрттӑнлӑх каласа парассӑн туйӑнатчӗ...
Каҫпа ҫурӑлакан хӳхӗм чечексем ӳстеретчӗ анне пахчара -  анне 
ахаль мар хӗрарӑм иккенне ҫавӑн чухне ӑнланнӑччӗ эп... Хула 
ютлӑхне хӑнӑхаймасӑр яла лӑрахса килнӗскер, вӗҫӗ-хӗррисӗр ырӑ 
чун-чӗриле вӗри кӑмӑлне ниҫта шӑнӑҫтарма пӗлместчӗ, чечексен 
чеченлӗхӗнче кӗвӗилтетчӗ, ҫеҫкисем те анне ӗҫрен таврӑннипе са- 
вӑнса ҫурӑлнӑн туйӑнатчӗҫ. (Халь теытларах чечексем ҫинчен ка- 
лаҫатпӑр)...
Анне аттене час-часах "пӑх-ха Маринӑн пӳрнисене, пианино илсе 
парасчӗӑна" тетчӗ. Тӑваттӑмӗш класра, шкула йыхравла килсен, 
пӗр иккӗленмесӗр музыка шкулне ҫырӑнтӑм. Ҫавӑнӑҫа аннене ка- 
ларӑм та, "ун чухлех тӳлесе тӑраймӑпӑр", терӗ. Эпӗ вара тухса 
тартӑм. Чарусӑрскер, ҫулталӑк ҫурӑ ҫӳрерӗм ҫапла кӳршӗ ялти 
музыка шкулне. Кӗввӗм хӗлӗх-чӗлӗхсенче маррине ӑнланса илсен, 
хамах пӑрахрӑм вара. Класра "художник" шутланаттӑм та, сӑрӑ- 
сенче те марччӗ ҫав-ха кӗввӗм. Таҫта... ҫывӑхрах... каланасшӑн 
пуҫтарӑнса пыракан сӑмахсенуйрӑм тӗнчинче... Тӑван чӗлхемри 
сӑмахсен ӗмӗрсеренхӑватланса ҫитнӗ чӗрӗ асамӗнче, мӗнпур япа- 
ларипекех, ку таранчченникам "тӗкӗнмен"сассем-  шалти шӑпӑрт 
кӗвӗсенвӑрттӑнлӑхӗ-упраннӑн туйӑнатчӗ... Чӗлхемӗн "чӗлӗхӗсе- 
не "уҫса пӑхас киле тчӗ...

автор



чӗлхесӗр таш ӑҫ эп! -  
кӑвар ҫисе ӗҫеп -  
таса сасне ҫухатнӑ 
йыш варрине тухатӑп, 
куҫ кӑкӗнчен пӑхатӑп -  
(ӑрӑмласа тухатӑп!)

ҫӗн уйӑхпа кивелӗп, 
кив уйӑхпа ҫӗнелӗп, 
хӗм хӳххи пек хӳхӗмленӗп, 
суккӑр каҫшӑн -  ӳхӗленӗп...

чӗлхесӗр таш ӑҫ эп -  
кӑвар ҫисе ӗҫеп! 
таш ӑ -
ман юлташӑм  
мар,
тантӑш  ман!

ХӐЙ сӑнарне ҫухатнӑ 
ЙЛХ варрине тухатӑп, 
чун кӑкӗнчен пӑхатӑп -  ^
(ӑрӑм ласа тухатӑп!) ■§
чӗлхесӗр таш ӑҫ эп -  |
кӑвар ҫисе ӗҫеп! 
таш ӑ -  ^
ман юлташӑм  
мар, 
сывлӑш ман!

1.

халӑх халне ҫухатнӑ 
йӑх варрине тухатӑп, 
чӑн кӑкӗнчен пӑхатӑп -  
(ӑрӑмласа тухатӑп!)

таш ӑ, таш ш ӑм -  
тантӑш мар, 
ман тӑшман: 
таш л а-таш л а-таш л а  
тӑш -манлӑланӑп хам!

этем чӗлхи пулӑп -  илемленӗп, 
элем* чӗлхи пулӑп -  киллӗлекӗп, 
элек чӗлхи пуличчен 
ӗлӗк пулса юласчӗ! 
ҫӗлен чӗлхи пуличчен 
чӗлӗх чӗлхи пулас: чӗн-н!- 
мӗп -  шӑпӑрт! 
шӑхӑр!
шӑпӑр кала чӗнтерме!

шА8



те вӑхӑт кӑмӑла тупасшӑн, 
те  кӑмӑл -  вӑхӑта, 
хӑта, ӑҫта хӳккӳ? -  
кала: ӑҫта хутку- 
пӑсу? -
шӑп пирӗн вӑхӑт ку! 
ку -  манӑн вӑхӑт!
:хӑтпӑсу!

сехет те хам -  чӗрем таппи, 
сехм ет* те хам -  тутам тӑппи...

ан чӗмсӗрлен, тӗнче, сӗрле! 
ҫӗрле
хулӑсӑн куҫна -  
кӑвак ҫутчен шӑп виҫҫӗн 
сӑнатпӑр ыйхӑри ӑсна: 
эпӗ, 
тӳпе,
сӗрме купӑсӑм -
шӑплӑхунта тупасшӑн Чӑн сасна!

хӑрхӑм * таш ш и таш лӑп-и?
пике таш ш и ташлӑп-и? -  I01

эп чӳк таш ши таш ласш ӑн! ^

эй, таш ӑпа асакансем.

2.

ӑсатакан пулса килеймӗр-ши  
уявӑма?

ҫитет канса та хӑт-ланса! 
этемлӗхе аса илтермелли 
асамлӑ ӑрӑм чӗлхине, шӑпа 
вӑрттӑнлӑхне каласшӑн эпӗ ташӑпа!

л о



ӑш ӑх ҫӗртен уш ахлантӑм* -  
ш ухӑш  пулса нушалантӑм  
А ш а*!
пушар шарне хурап ӑша! 
хӗм ӑшӗнче ташлап шӑнса: 
ӑҫта -  Чӑн сас? 
ӑҫта? ӑҫта?..

шӑнкрав курӑк тӑнӗнче  
чӗлӗхленсе пурӑнать-тӗр, 
ш ӑнӑр курӑк тунинче 
хӗлӗхленсе пурӑнать-тӗр, 
пан-н! татӑлать, пан-н! 
пулса тӑрать параппан: 
патак мар-тӑк, пан- 
улми -
патӑртаттар ним юлми!

найпа сӑрнай калама  
сӑрка* ҫактӑр халь ама -

3.

аваллӑха сӑна-сӑна, 
сана шыратӑп -  чӑн сӑна!

кӗҫҫе пите кӗве ертӗп, 
пӗве сасне кӗвӗ кӗртӗп, 
тухӑҫ пулса тухӑҫ парӑп, 
анӑҫ пулса канӑҫ парӑп, 
ҫитес ҫӗре ҫарран пырӑп, 
вырнӑ хирпе чупса ы!-рӑп, 
халам* вӗҫлӗ сурпан сырӑп 
ырӑ!
халам тӗрри халаллатӑр, 
сӑрка юрри сӑр* калатӑр

ҫил ҫилленсе ӳсет, 
упа -  упаленсе, 
тупа -  тупа, 
эп -  ташӑпа! 
шӑпа,
ӗмӗр мар-тӑк, чӗрӗм* пар, 
шӑпӑр тытма шупӑр пар, 
ача тума мӑш ӑр пар -  
пур халӑхпа пакапар* 
йӑх тӑсмасӑр пил ан пар, 
пихампар!

4.

аваллӑха сӑна-сӑна, 
сана шыратӑп, чӑн Сӑмах:
кашни пур-ҫук япалара

Л 2



аваллӑх кӑмӑлӗ ларать -  
аваллӑха кӑшт перӗнсен  
сасси тухас пек пӗрхӗнсе; 
манпа таш ла-таш ла-таш ла, 
таврам калаҫтӑр чӑвашла!

!
I

13Р



ҫӑва -  хупӑ (с-с-с!) 
ҫӑвар купӑс 
каласа 
ярса пусрӑм 
малаша! -
(ҫӗн ӗмӗре, там аш а!)

5.

Е

шыв сиккишӗн -  ҫӳллӗш ҫук, 
тинӗссемш ӗн -  анлӑш ҫук, 
сывламалӑх -  сывлӑш ҫук, 
сывалмалӑх -  сывлӑм ҫук, 
ӑмӑртм алӑх -  ӑмӑрт ҫук, 
хӑлат пулма -  кӑмӑл ҫук, 
йӑваш пулма хӑват ҫук -  
чӑваш  пулма майӗ ҫук!

ҫӑвас ҫумӑр пӗлӗчӗ 
кӗмсӗртетет, сас тӑвать  
(А тте сасне астӑвать) 
аслатийӗм, калаҫах!
(ҫылӑхлине -  тип аҫа!) 
чӗртсе ярса тертлентер -  
Вут Амине эрлентер, 
эреш м ене ерӗҫтер;
"сӳт эреш не -  тӗрт тӳнтер"

ыр вутама! 
ылтӑн вут!
ҫы лӑхсем ш ӗн им-сум* ҫук, 
чӳк тум алӑх им-сим* ҫук, 
чӳк тумалӑх нимӗм ҫук, 
йӑхӑм сассӑрланнӑ чух
чӳк тум алӑх чунӑм чух! ^

6.

ашкӑр, кашкӑр куҫлӑ вут! 
ҫиҫӗм! тепре! тепӗр хут! 
камшӑн ҫулӑм -  пӗтерме, 
маншӑн -  ӑш а питӗрме!

Л 6



7 .
и-и ҫил вӗрет, 
и-и ҫӑл вӗрет, 
ҫӑмха вӗрет, 
ҫӑмах вӗрет, 
сӑмах вӗреме кӗрет -  
вӗре-вӗре чӗлхе вӗрет; 
тӗнче ҫутин хуҫи!
(сан чӗлхӳне вӗренӗп), 
вӗҫ-хӗрсӗрлӗх хуҫи!
(сан чӗлхӳне вӗренӗп), 
ар-хӗрлӗхӗн хуҫи!
(сан чӗлхӳне вӗренӗп), 
мӑн тинӗссен хуҫи!
(сан чӗлхӳне вӗренӗп), 
ту хырҫисен хуҫи!
(сан чӗлхӳне вӗренӗп), 
ҫавраҫилсен хуҫи!
(сан чӗлхӳне вӗренӗп), 
тавра ҫулсен хуҫи!
(сан чӗлхӳне вӗренӗл), 
ҫӳлти типшар хуҫи!
(сан чӗлхӳне вӗренӗп), ^
ҫӗрти типтер хуҫи! ■§
(сан чӗлхӳне вӗренӗп), |
тӳнтер ҫӗршыв хуҫи!
(сан чӗлхӳне вӗренӗп), ^
ҫӗр ҫӑтнӑ вут хуҫи! ^
(сан чӗлхӳне вӗпенӗп1 -

ху хуйхуна ху ҫи!
(тӗнчӳ -  хӗн-хур ырҫи) 
ху ҫӳппӳне ху ҫи!
(тӗнчӳ -  ҫӳп-ҫап ҫӳпҫи) 
юнтар та -  йӑлт ху ҫи! 
(тӗнчӳ -  юн-тар тарҫи) 
пӑрах инкек кӳме!
(тӗнчӳ -  синкек кӳми) 
САСна эс тикӗсле!
(тӗнчӳ -  пӑсташ * кӗсле) -

эп вилӗп-вилӗп -  чӗрӗлӗп, 
ҫӗр тӳпине шав ҫӗрӗлӗп

Йӑвалӑх Йывӑҫҫи! 
санпах сан кӗлевҫӳ*, 
йӑла тытать пӗр ҫын -  
вирт* хыпнӑ вутпуҫҫи:

кӑ-варӑмҫӑм -  ка-варлӑ, 
ка-варӑмҫӑм -  кӑ-варлӑ!



тенкӗр* тӗпне тенкӗ ярса пӑхар-и? -  
пӑхӑр тенкӗ хумпа кӗмӗллентӗр-и?  
кӗмӗл тенкӗ ҫинче мӗн тӗрри? -  
тенкӗр тӗпӗ курнӑ сӑр тӗрри!

эй, ыр хӑват, Ашапатман, 
сан ӑратна эпӗ татман -  
тӑсатӑп:
тӗм ен* уйне ырӑмартан тасатӑп: 
тенкӗр шывне кункӑрапа ӑсатӑп: 
кун кӑра та -  тинӗс кӑрарах, 
чӑваш мулне чӗнӗ шаларах, 
чӑваш сӑрне ҫийӗ ҫараллах!

(кӗнекене ӗне ҫимен-мӗн -  тин-иҫ 
ҫилпе вӗҫсе килсе систерчӗ тинӗс!)

ҫур кунӗн сӑмахне калать-и, тен, кӗр? -  
юррусенче аваллӑх пуль сан, тенкӗр? 
ш ӑв-ш авунта шав шыв куҫҫулӗ, тенкӗр - 
миҫе хула шӑлин таш ш и ку, тенкӗр?

шыв мар йӗрет -  чӑваш ӳкернӗ тенкӗ, 
йӗрте-йӗрте ейӳленет пӗр тенкӗр... _

.  . . .  1
чамтарна та, чам -  тарна, ^
чӑваш чунне пытарнӑ:

8.

чӑваш чунне -  
(чонне) -  
чӑнне -  
чанне -  
чинне -  
чӗнне -  
(-ченне!) - 

пытарнӑ...

тӗнче тертне ҫӗнтерме  
хамран турӑм ҫӗн тӗрме: 
терт тӗрми эп, чӗмере! 
(тӗрм е хӑй те тӗрмере!) 
питӗрме пит питӗрмен -  
тӗрм е мар-тӑр ку -  терм ен* 
тӗнче тертне пӗтерме -  
кӗреш ме!
малаш не те, эрешмен, 
арӑш -пирӗш  эрешле  
(тӳнтерле те -  решетке!) -  
хуйхӑр-суйхӑр кӗрчӗсем  
терт тӗрминче пирчеччӗр, 
кӗре питӗм кӗрчетӗр, 
мӗн тетӗр?

мӗн тӑвас ман кун пек чух? 
хӗрӗх хӗлӗхлӗхех чух 
реш еткесен сӗреки -  
кӗввӗм лухтӑр кӗреке

9.

(сӗрекесен серепи... ^
серепинче -  эп -  эпи!) -  ^

чӗр тӗрме пек пурӑнап _
(хам кермен пек курӑнап) ^
килсе сутӑр хуйхӑра |
ҫак хӑрав- 
сӑр-р! ху-ҫӑра

-  Хӑват пур ҫутҫанталӑкӑмӑрӑн: вут. 
Хӑват пур ҫутҫанталӑкӑмӑрӑн: шыв. 
Хӑват пур ҫутҫанталӑкӑмӑрӑн: ҫил... 
Эс -  вут та, шыв та, ҫил те, турпике! 
Сана савас хевтемӗр пуррипе 
Кӑварланать чӗремӗр -  ан тирке: 
Кала кӑна -  пулатпӑр сан арчу,
Кала кӑна -  пулатпӑр сан тарҫу...

-  Тытсан тытап кулла тара:
Кулса ярсан усал тарать...
Тиркемӗп. Ҫав хевте пуртан 
Чӗремӗрсем туять пӗртан...

Куҫ улмисем турат улми пуласшӑн -  
Тавралӑха пӗр харӑс йӑлт курасшӑн, 
Пурна-киле -  ҫӗр чӑмӑрӗ пек ӑш ш ӗ... 
Эх, кӑмӑл туртӑм ӗ -  турамшӑн,
Кам ытлашшишӗн -  Турӑ, ан ҫӑл!

-А р к и ш ӗ н  йӑвалатӑн кӗрӗке...
Эс кӗввӳпе пуҫтартӑн кӗреке!

^  -  Ӑрӑслан* та, ар, ӑслан,
>2 Эп те сан пек арӑслан -
Й  Лраскалӑм ӑрасна...

10.

Манран эсӗ кантӑк ту, 
кирлех пулсан -  кантӑк Ту:

ту урлӑ талкӑш мӗ утту, 
харам  тарламӗччӗ уту -  
хам витӗр йӑлт С А С артӑк  
курманнине кӑтартӑп.

-  Ю рла апла! Юрлар!
М ӗнрен те, юрӑран йӑх юрлӑ мар.

-  М ан -  вутлӑ таш ӑ, вутлӑ кӗвӗ, 
тӳсейӗ-и кӗрнеклӗ лӗвӗр? -  
пӳ-си тӳссен, чунсен тӳсме тивет 
ҫапла юрлать ман кӗвӗллӗ тевет.

I

таш ла, тавралӑхӑм, калаҫ! 
хӗнне хӗвре ан тыт тет каҫ -  
шӑп чӑтнӑран ҫӗр пичӗ пӗркеленчӗк! 
кӗленче витӗр ҫеҫ тӗнче ӗлккен-тӗк, 
тӗспе ҫеҫ мар, саспа та калаҫтар -  
вак ванчӑкран та пултӑр пархатар: 
чӑл-пар!
саланчӗ пур Хыпар:

11.

й

сассем те пурнаҫ пек чапар -
пар-р!
пал-л!

«  чӑнкӑр-чанкӑр,
^  чӑлтӑр-чалтӑр,
Е  чал-л!

шак-шак, шакӑрт, 
ш ӑнкӑр-ш ӑнкӑр-ш ӑнкӑрт, 
ҫӑтӑр-ҫатӑр, 
шанкӑр-р!

тинкелти,
тин-кӗл-тин,
ш алтӑрт,
тринь-тринь,
чанкӑрт,
чӑнкӑл-чанкӑл,
чӑн-чан-н!
чан-н!
чан-н!
чан сасси -  
Чӑн сас-и?
(тен, а-а-ачан?)

;мана пӑрахнӑ Ҫӳл Тур-а -а -а - 
а-а-а!.. а-а-а?..

................а -а -ан-н !..

I

12.
акӑш таш ш и тетӗр-и?  
йӑкӑш -йӑкӑш  шумашкӑн  
акӑш -макӑш лӑх -  пӗрре, 
тахӑш  пӑхрӗ кӑнн! мар -  хӑн-

чӑр*... - мантарчӗ! -  
чарлан тарчӗ!
(иш ме чармалла марччӗ)...

(тахӑш -  ҫын-тӑк -  тарама: 
чӑнлӑх хӑнчӑр-ха ӑна!)

пӑхтӑр, пӑхтӑр хӑнчӑррӑн, 
хӑнкӑравӑм -суккӑрӑм *... 
пӳрнӗ-пӳрмен япала -  
пӳрнем калатӑр бала...

ҫук! ман хамӑн хӑнкӑрав -  
хӑнкӑртатма ан хӑра! 
акӑш -м акӑш лӑхӑм ла  
юхса каям юхӑмпа

пӗвеленсе пӳлӗнем, 
хам пӗвӗмре хам ӗнем: 
тӳрриш ӗнех кӳлешем -  
ҫуккӑ пулма килӗшем!

кӳл юхӑмне кӳлӗнем -  
ҫыр-пӑявпа тӳленем, 
кӗлӗ кӗллем -  киленем, 
килех килсе кӗлленем!

ӑш ӗ-чикки, пултӑрӑм, 
тӗрмен пушӑ пултӑр-им?  
(ҫӑлтӑрсемш ӗн Ту тӑрри  
чӗрне вӗҫҫӗн тӑтӑрин)

пуклак пекки -  ҫавракашӑн, 
мӑкла така -  мӑйракаш ӑн, 
шӑннӑ лӗпке -  ш ӗлепкеш ӗн  
(ш еллеп!) кӗшӗл-л  
тӑчӗ лӗтӗм кӑмӑл: 
мур, хам ах
тупӑп меллӗ урхамах -  
камӑн йӳрӗк ут-лаши  
маншӑн тесен ытлашши?! 
эп -  ҫын тертне пухакан: 
маншӑн тӗрлӗ хӗн паха -  
тухса сутӑр ик хака 
сӑтӑр пӗлмен ухмаха! -  
тӗнчипе ман ҫеҫ-тӗр -  ме! -  
хуйхӑ хупакан тӗрме

I

13.
урлӑ-пирлӗ чӳречем: 
мӗлки тирчӗ чӗр ӳте

хӗлӗхсенчен пир тӗртме, 
этем тертне катертме  
таврара та пӗр чунта 
ют нуш аш ӑн шеп сунтал:

эпӗ ҫуннӑ чух кӑна 
туссӑр юлмӑп чухӑна

хӗнӗр! сӗнӗр хӗнӗре -  
хӗме хӗнсӗр хӗнтерех, 
хурӑртан ҫӑла-ҫӑла  
ҫирӗплентӗм хурҫӑлла -

тӗнчипе те пӗр чунта 
ют нуш аш ӑн шеп сунтал!

хуҫӑр хурҫӑ ӳтӗме  
тӳме туса йӳтеме -  
(пуҫӑм юлӗ йӑлӑрах...) -  
ан ҫухатӑр йӑлӑра

хӗнӗр хӑвӑр хӗнӗре! -  
ан хӗрхенӗр хӗрӗре!



лапчӑтӑр!
хальччен чӑтнине чӑттӑр! 
пеш тӗр* ӑшне хупнӑн тӳстӗр -  
(кӑкӑр умӗ -  ӑрӑм пӳштӗр*!); 
ишчӗр, ашчӗр -  ман! -  ан тайӑн -  
ҫак-тӑр манӑн чӑн-чӑн тайӑн*!

авӑр, ярӑр авӑра! -  
авӑр тӗпне тавӑрам, 
унш ӑн пулам такана -  
чӑпӑл тӑвам такама, 
ейӳ пулса тӑкӑнам -  
ӳхлӗм пулса ухӑнам

урӑр, урлӑ тӑрӑрах -  
ӑсӑм тата тӑрӑрах: 
усал ури такӑнма 
уратасем таканлам

акар йытти, эс хаяр, 
вакла-вакла вакка яр -  
тӗнче тепӗр енӗнче  
ш ӑтса тухӑп -  ҫӗн тӗнче

I
хатӗр хӗл хӗнне йӑтма -  §
катӗр* маншӑн ку -  йӑк* мар; 
уйӑх хӗлӗх-хӗлхем не ^
карӑнтарӑп хӗл енне -  ^
пӗр ш ӑпаллӑ курнӑҫу: ^
хӗл -  темтелӗр курнӑ ҫу

хыр куҫҫулӗ пулӑп та -  
вӑхӑт чӗр илем туптать: 
сухӑр-ӳтӗм ӑш ӗнче  
ӗмӗр вӑрри ӑшӑнчӗ!

Пӑлхар курнӑ ҫулӑма 
ма пӑрахар улӑма?  
ҫӑтнӑ ахӑрсаманам  
вут ҫӗнетиччен ҫунам!

нимӗн тӑвайман енне 
йӗрӗр пулса йӗрӗнем  
пур этемлӗх нишӗнчен -  
килӗ улӑп йышӗ, тен:

пушхир тупри пулӑп та, 
кӑчӑр-кӑчӑр кӑчӑртатӑп -  
(асилӗвне пӑчӑртатӑп!) 
уй-хир тупри пулӑп та -  
тутӑ пулӗ улӑп та!

юман ҫумне перӗнсе  
йӗкел тӑкӑп пӗр ӗнсе: 
хуппи шӗкӗр пултӑрччӗ, 
тӗш ш и йӗкӗр пултӑрччӗ! -

ураланнӑ Урала

улӑш тарӑп пуралла, 
каҫ ҫутипе усӑ курӑп -  
Каҫпи урлӑ каҫӑ хурӑп, 
Кавкас тӑвӗн кӑкӑрне: 
“ӗм ӗрт Атӑл кукӑрне!” -  
тесе хушӑп вӑратма -  
хуш ӑк сассине вӑлтма...

I

14.
-  чаш-ш!
-  пӑш-ш! 
Чул:

Шыври:

Вут:

Чул:

Шыври, тӑрӑш, ик тӑш ман  
Ю лташланччӑр ман ӑшра!

Тупӑш тарӑп, тупӑштарӑп! 
Тупӑш  пурпӗр тупӑштарӗ.

Чулшӑн пулӑп тупӑш -  тарӑп: 
Чул ӑш-чиккине чун парӑп.

Шывӑн тарӗ эп -  вӗт чул, 
Чунлӑлантӑм, халь -  вутчуль.

Ш ыв(вута): Эс манран тара-тара
Кӗрсе тартӑн хам тара.

В ут(чула): Тара тытрӑм терӗн пуль? 
Тӗсӗ, тӗсӗ хан1тара: 
Чунсӑр пулнӑ ҫак таран. 
(хӑй тӗллӗн):
Чун та -
чул кӑ-варӗнче...

Йӑлтӑртатӑп, ялтӑртатӑп,
Ял тӑрринчен Алтӑр татӑп:
Чалтӑр-р! ҫулӑм сапӑп -  чул 
(сапӑр чулӑм!) пулӗ мул.

Килсе ил-ха янтӑ мул -  
Вут пек ялкӑшӗ туму 
(Васка каска луканне 
Укалам а -  пукане!)

Ахалли, ахах, вутчуль... -  
Суйлас тесен темӗн чуль;
Ан хараплӑр ямӑта -  
Пӑрахап хӑямата.

(хӑй тӗллӗн):
Чун та -
чул кӑ-варӗнче...
чул илемӗ -  варринче!

(айӑпли чул пӗр хӑй мар-иҫ -  
чакмапа* ҫапма хӑйм арӗҫ...)

I

15.
ӗнтӗ чулӑн варӗнче  
ҫунтӑм -  чун кӑварӗнче: 
ҫакӑн пек ман ҫӗн хӗсмет - 
шыв шырамӗ тек хӗсме...

...ӗнӗр -  хӗнӗр хӗнӗре, 
хӗнӗр -  хӗмсӗр хӗнтерех! 
хӗрсе тухтӑр вут-ӑшран -  
вутӑш! -
тинӗс ҫунтарса анам -  
тинӗс ш ӑтарса анам, 
шыв нушипе пурӑнам, 
хум шӑпи пек курӑнам!

вутпа шывран шӑранса  
кайрӑм хум тӗпне анса: 
тӑтӑш пулма кӗрешрӗм -  
вутӑш пулма кӗрӗшрӗм!

лӑкӑр-лӑкӑр вӗрӗп те  
(ӑрӑм чӗлхи вӗрӗп те!) -  
тинӗс тӗпне типӗтеп -  
ӳлӗм пулать ипӗ*, теп

кӗввинчен хӑть купӑс ту -  
хак памалӑх юкӑс ту*:

ш ӑнкӑр-ш ӑнкӑр шӳлкеме -  
сасне пулать ҫӑл теме!

ахальтен-им тумӑм кӗмӗл ман -  
вутӑш иртнӗлӗхӗ манӑҫман: 
антив, ӑратӑм -  ш ӑпӑрт пулӑ, 
анчах эп -  урӑх ятлӑ пулӑм!

пӗр ш ухӑш  пур, унран ытла -  ыйтмалли: 
калаҫ, хушпу, калаҫ, эреш , ыймалли*! 
калаҫ, алка, калаҫ, ама, ш ӳлкеме, 
ҫӗн ӗм ӗре чалам* каласш ӑн кӗме!

16.
-  мӗнле? 
меллӗ? 
(теветлӗ те — 
теветкеллӗ?!)

-  шел-им?  
шлем  
мар та -  
хушпу!

хӑш -  (пур 
шухӑ шухӑш ! 
ӗмӗтӗм пур!) -  
хӳш ӗ-ӳпле  
хуҫи -  
ӗмпӳ* ?

пӗлӗт
пӗлет

1)0«Ов«9«

ахрӑм килет кунталла -  
Турӑ кулать пулмалла, 
эпӗ Турӑ куллишӗн  
пулма хатӗрччӗ иш ӗл-

чӗк!* -
вӑйӑ шӑмми ывӑтрӑм, 
чӗкеҫ пулса пил ыйтрӑм: 
пӗсехемре вут ҫунать -  
ҫуртна упрать ман ҫунат

17.

пур пӗр кайӑк -  сӗмсӗр ҫам* 
(пырне пултӑр йӳҫ имҫам!) 
хӗвел хӗмне упрама 
хушӑп пӗтӗм урама: 
тӗнчери мӗнпур урам, 
сисчӳлен мана кура! 
сисчӳлен те сас-чӳлен -  
ыйхунта Чӑн сас тӗллен!

I

хам сисмерӗм -  пуҫӑм чаллӑ! 
пултӑм-тӑтӑм ҫӗн Хуҫаллӑ. 
(“пакопе2-1о У1гоз!а*" -  
тет пӗр айван вырӑсла)

кам эп; вырӑс е чӑваш? -  
тен, пӑта пӑтти ҫӑрас: 
ҫӗрӗ-и? -
(чӗлхем ҫине килнине, 
ҫула пӑрам ҫав енне)

18.

сӑвап пултӑрччӗ тесе, 
сӑвап юлнӑ-пӗр ӗҫе -  
вӑхӑт картнӑ чикӗре 
куртӑм кутӑн тӗкӗре

(пурнӑҫ мар ку пурӑнӑҫ 
тӗкӗр ҫинчи курӑнӑҫ!) 
вутӑн вӑрттӑн чӗлхипе 
кутӑн пуплӗп мӗлкепе:

кайнисене курӑнӑп -  
килес йышпа пурӑнӑп;

(ӗнтӗ арӑш -пирӗш  тин 
пулас килмӗ пирӗштин)

ӑрусене пӗрлештерӗп, 
ирӗлтернӗ пӑр ӗҫтерӗп -  
туй пур ӗмӗр тутине 
харӑс чӗрӗлнӗ пур не-

сӗл!-кӗш  кӑна юличчен 
ҫунам -  кӗш ӗк* пуличчен:

сӗлеш ен кайӑк пулӑл та -  
чӗлхеленӗп! 
чӗлхелетӗп!
юрлӑп юрлӑх* пуйиччен, 
таш лӑп талай* уйӗччен!

...хӗм-кӗртчӗ ман им-сим -  
хӗн-тертсӗр ю лтӑм-шим? -

чӗлхеллӗ таш ӑҫ эп -  
кӑвар ҫисе ӗҫеп!

Iтаса сасне ҫухатна |
йыш варрине тухатӑп ^
куҫ кӑкӗнчен пӑхатӑп -  _
(ӑрӑм л аса тухатӑл!) ^

чӗлхеллӗ таш ӑҫ эп -  ^
кӑвар ҫисе ӗҫеп!

таш а -
ман ю лташӑм  
мар,
тантӑш ман!

ХӐЙ сӑнарне ҫухатнӑ 
ЙӐХ варрине тухатӑп  
чун кӑкӗнчен пӑхатӑп -  
(ӑрӑмласа тухатӑп!)

чӗлхеллӗ таш ӑҫ эп -  
кӑвар ҫисе ӗҫеп! 
таш ӑ -
ман ю лташӑм  
мар,
сывлӑш ман!

халӑх халне ҫухатнӑ 
йӑх варрине тухатӑп, 
чӑн кӑкӗнчен пӑхатӑп -  
(ӑрӑмласа тухатӑп!)

таш ӑ, таш ш ӑм  -
тантӑш мар,
сывлӑш мар,
ман тӑшман:
таш ла-таш ла-таш л а
тӑш -м анлӑлантӑм  хам!
чӗкеҫ чӗлхи пултӑм -  киллӗлентӗм,
чук ӗҫ чӗлхи пултӑм -  илемлентӗм.

^ 4 0



элес-м елес пуличчен, 
тӗмен мелне илесчӗ! 
ҫӗлен чӗлхи пуличчен 
чӗлӗх чӗлхи итлес: чӗн-н-н! 
чӑн-н-н!
Чӑн, чӗн!

I

19.
ҫунчӗ ш алҫанталӑкӑм  
ҫитмӗл ҫичӗ тамӑкӑн: 
ҫанӑм ҫунчӗ -  ут утлантӑм, 
ҫаннӑм ҫунчӗ -  ҫунатлантӑм  
ӑш ӑх ҫӗртен ушахлантӑм -  
шухӑш пулса ушалантӑм*, 
ҫавраҫил лек ҫаврӑнтӑм -  
тӗнче касса таврӑнтӑм...

ӗнтӗ пурте пӑхаттир -  
ӗнчӗ пӳртӗн пӑхать ир

...ҫавраҫил пек ҫаврӑнтӑм -  
ҫӗрӗ пулса чарӑнтӑм!

ҫӗрри витӗр пӑхӑрсам -  
(тӳрри витӗр!) -  эх, Хуҫам, 
пулса тӑнӑ эс ху ҫам: 
ҫук хӗвеле пӑхап-и? -  
ҫук тӳпере ун хапи!

ҫылӑхӑра манра ҫунтарнисем, 
ман куҫӑмран халь ҫылӑхсӑр пӑхатӑр

^  эй, туррӑмсем!
каҫарар чурара -
хӗвел чӗртсе таш латӑп ҫаруран!

=*• ...хевел аш ш и таҫта-так,
суккӑр таш ш и ташлатӑп:

^ 4 2



хӗм хӳххи хам -  хӳхӗмлентӗм, 
суккӑр куншӑн -  ӳхӗлентӗм!

вархан*, аркан! 
аркан, орган! 
сассем -  ҫич ванчӑк, 
пӗрпӗтӗм сас пулса йӑванчӗ...

ахӑраш са чупать пӗртен-пӗр ахрӑм -  
суя тесе ахрат тӗпне пӑрахрӑм...

; кӑлтӑр-кӑлтӑр-кӑлтӑр, чанк! 
вӑр-р! вӑр-р! 
сӗлпӗр-р! 
чӗлтӗр-р-рт! 
ҫӗн терт? -
(таш ш ӑм  пурпӗр ҫӗнтерет!) -  
чӗлтӗртетсе ҫӗрӗ ӳкрӗ-мӗн! -  
ҫӗррӗм ҫинчи ҫыру кукри-мӗн! -

Чӑн сас туппи -  ҫыру тупри-мӗн! -

таш ш ӑм  шыранине тупрӗ-мӗн! -I
эх, таш ш ӑм  ман -  аташ ӑвӑм! ^
аташ , айташ  адажио: 
таш ла, аташ ӑм * -  акӑш ӑм , ^
таш ла чӑваш лӑх чапӗш ӗн! 5

£

... ҫылӑхӑра манра ҫунтарнисем, 
ман куҫӑмран халь Турӑ пек пӑхатӑр  
эй, туррӑмсем! 
пайлатӑр пайтӑра -  
эп, пайӑр-калан-СА, СӐпай тӑрам...

эй, туррӑмсем! 
валеҫӗр тӳпӗре, 
ман Ту -  пӗрре: 
тӳпере:

ҫӗррӗр витӗр кӗтӗр хӗрӗре: 
ҫӗрӗр витӗр тухӑҫ хӗрелет: 
ҫӗн хӗвел кӑварӗнче -  тахшин: 
хӗрлӗ шупӑрлӑ ама ташши!

2000-2001ҫҫ. чикки

